
Rezime/Abstract

Istraživanje na temu „Mreža integriranih socijalnih usluga u institucijama sistema socijalne zaštite“ imalo je za cilj utvrditi
nivo dostupnosti socijalnih usluga u institucijama sistema socijalne zaštite usmjeren ka zadovoljavanju potreba korisnika
kao osnove za uspostavljanje i razvoj integriranog modela usluga na području Tuzlanskog kantona. Polazna hipoteza
istraživanja odnosila se na pretpostavku da sistem mreže socijalnih usluga u okviru institucija socijalne zaštite na području
Tuzlanskog kantona nije dovoljno usmjeren na uspostavljanje integriranog pristupa socijalnih usluga u okviru mješovitog
modela zasnovanog na potrebama korisnika. Empirijski dio istraživanja realiziran je na području Tuzlanskog kantona u
vremenskom periodu mart 2014 – august 2014. Za potrebe istraživanja konstruiran je poseban istraživački instrument. U
istraživanju je učestvovalo ukupno 125 učesnika i to: 58 uposlenika iz 13 Centara za socijalni rad, 3 uposlenika iz
Ministarstva za rad, socijalnu politiku i povratak TK, 17 uposlenika iz 5 institucija socijalne zaštite, 47 uposlenika iz 13
neprofitnih/nevladinih organizacija. U analizi empirijskih rezultata istraživanja korištene su poznate statističke metode a
sve analize su izvođene uz pomoć statističkog paketa za analizu podataka (SPSS 16.0). Rezultati istraživanja su pokazali da
je sistem mreže socijalnih usluga u okviru institucija socijalne zaštite na području Tuzlanskog kantona nedovoljno usmjeren
na uspostavljanje integriranog pristupa socijalnih usluga u okviru mješovitog modela zasnovanog na potrebama korisnika.

